
Врз основ на член 16 од Статутот на Шаховската федерација на Македонија, Собранието на Шаховската федерација на Македонија на седницата одржана на 28.03.2009 година во Скопје донесе

ПРЕДЛОГ  - Д Е Л О В Н И К

за работа на Годишно Собрание на Шаховската федерација на Македонија
Член 1.

Секој клуб,одбор и сојуз има по еден претставник во Собранието.Членови на Собранието може да да бидат и други лица, заслужни шаховски работници,со одлука на Собранието, а на предлог на Управниот одбор(во натамошниот текст УО) на Шаховската федерација на Македонија(во натамошниот текст ШФМ).Членовите на Собранието ги имаат сите права дадени со Статутот и нормативните акти со кои се ополномоштени да учествуваат во работата на Собранието.На Собранието присуствуваат и поканети гости кои имаат право да учествуваат во работата,но без право на одлучување.

Член 2.

Собранието го отвора и со него раководи до изборот на Работно претседателство,Претседателот на ШФМ.

Член 3.

Собранието избира Работно претседателство од три члена.

Собранието избира Верификациона комисија од три члена.

Собранито избира записничар и двајца оверувачи на записникот.

Член 4.

Работното претседателство раководи со седницата на Собранието.

Верификационата комисија го верифицира мандатот на членовите на Собранието,за што поднесува извештај до Собранието.
Член 5.

Собранието може да работи ако се присутни повеќе од половината негови членови.

Член 6.

Работата на Собранието е јавна.Собранието работи врз основа на усвоениот Дневен ред и овој Деловник.

Член 7.

Работата на седницата се одвива врз основа на доставени материјали.Однапред доставени материјали за седницата до членовите на Собранието,не се читаат јавно на седницата.

Член 8.

По правило Собранието своите одлуки ги донесува со усогласување, а доколку на овој начин не се донесе одлука, се пристапува на гласање.Гласањето е јавно, а одлуката е полноважна доколку за истата гласале повеќе од половината присутни членови на Собранието.Во случај на еднаков број гласови „за“ и „против“, гласањето се повторува со претходно усогласување на ставовите.
Член 9.

Учеството во дискусијата е со претходна пријава до Работното претседателство.Дискутантот може да дискутира само по прашања кои се ставени на дневен ред на Собранието.Дискусијата на учесник на седницата на Собранието се ограничува на 10 минути.Ако дискутантот не се придржува на времето и темата согласно точката од дневниот ред,претседавачот ќе го предупреди.Доколку дискутантот и понатаму продолжи,претседавачот има право да му ја прекине дискусијата.

Член 10.

Со исцрпување на дневниот ред, Работното претседателство ја заклучува работата на Собранието.

Член 11.

Измени и дополнувања на овој Деловник донесува Собранието, на начин и по постапка која се применува за неговото донесување.

Член 12.

За сите прашања што не се регулирани со овој Деловник, а се однесуваат на работата на Собранието, се применуваат одредбите од Статутот на ШФМ.

Член 13.

Собранието на ШФМ е единствено надлежно да го толкува овој Деловник, а во итни случаеви толкување ќе дава УО на ШФМ.

Член 14.

Деловникот за работа на Собранието на ШФМ е усвоен на седницата на Собранието на ден 28.03.2009 година во Скопје, а стапува во сила веднаш по донесувањето.

Член 15.

Со усвојувањето на овој Деловник престанува да важи досегашниот Деловник за работа на Собранието на ШФМ, усвоен на 24.03.2007 година.












Собрание на ШФМ












       Претседател,












  Петар Гичаровски

